Chimborazo - Espiritu Macanacu Quillcachishca - SW Intro Scriptures

Lucas 17:5 Apostolcunaca Mandaj Jesustaca: —Nucanchijman ashtahuan crina
yuyaita cuhuai— nircacunami.

Romanos 10:17 Chashna cajpica crinaca huillashcata uyashcamantami shamun,
chai uyashcaca Diospaj Shimimanta huillashcami.

Lucas 11:1 Chai q'uipami Jesusca Diosta mafacurca. Pai fia tucuchijpica paipaj
yachacujcunamanta shujca: —Mandaj Jesus, nucanchijtapish Taita Diosta
mafanata yachachi. Bautizaj Juanpish paipaj yachacujcunataca Taita Diosta
mafanata yachachircami— nirca.

1 Timoteo 2:1-4 Tucuimanta yallica caitami yuyachini. Taita Diosta manashpa
rogaichij, tucui gentecunamanta manashpa pagui nichij. 2 Jatun
mandajcunamanta, tucui laya mandajcunamantapish casilla causangapaj, tucui
imapipish llaqui illaj, Taita Dios yuyailla, alli cangapajca Taita Diosta manaichij
nishpa yachachingui. 3 Nucanchijta quishpichij Diosca, chashna rurajtami
munan. 4 Diosca tucui runacuna quishpirichun, mana llullata yachaj
chayachunpishmi munan.

Zacarias 3:1,2 Mandaj Diosca iucamanca, curacunata mandaj Josué curatami
ricuchirca. Paica, Mandaj Diospaj angelpaj iaupajpimi shayacurca. Josué
curapaj alli maquimanca, Satanasmi juchachingapaj shayacurca. 2 Mandaj
Diosca, Satanastaca cashnami nirca: “Riqui Satanas, cantaca Mandaj Diosllata;j
llaquichishca cachun. Jerusalén pueblota agllaj Mandaj Diosllataj cantaca
llaquichishca cachun. Caica, lunyacuj ninamanta llujshichishca brazusmi”

Efesios 6:12 Nucanchijca yahuaryuj, aichayujhuanca mana macanacucunchijchu.
Ashtahuanpish jahua huairapi purishpa mandacuj millai supaicunahuanmi
macanacucunchij. Chaicunami cai pacha amsapaj cajcunata mandashpa mana
allita rurachicun.

Efesios 6:10,11 Nuca huauquicunalla caillahuanmi nisha nini, paipaj poderyu;
fuerzahuan Mandaj Jesuspi sinchiyaichij. 11 Diablo ima shinapish umashpa
urmachisha nijpi, sinchi cangapajca, Dios cushca tucui macanacunata
churarichij.

Efesios 6:13-17 Chaimanta mana alli punllapi sinchita shayaringapajca, Taita Dios
cushca tucui macanacunata churarichij. Chashna tucuita allichishca cashpami
sinchi catishun. 14 Chaimanta mana llullahuan alli chumbillirishca sinchi caichij.
Pechopi fierro churanata churarishca shinaca cashcata ruranata churarichij. 15
Chaquicunapi zapatosta churarishca shinaca, sumaj causai alli huillaita
huillanaihuan caichij. 16 Tucuimanta yallica, escudota shinaca crishcata
chariraichij. Chashna cashpami nina shina millaipaj tucui yuyaicunataca
huafiuchi tucunguichij. 17 Cascota churarishca shinaca, quishpichishca
cashcata yuyaichij. Espiritupaj espadatapish chariraichij. Chaica Diospaj
shimimi.

Hebreos 4:12 Diospaj Shimica causajmi, tucuita rurai tucujmi. Ishqui filoyuj tucui
espadacunatapish yalli cashcamanta: Almatapish, espiritutapish,
mucucunatapish, tullu Autcutapish, chaupirijta yaicujmi. Shungu imalla
yuyashcata, munashcatapish ricuchijmi.



Lucas 4:8 Chaimi Jesusca: —Anchui caimanta satanas. Quillcachishcapica:
“‘Mandaj cambaj Taita Diosta adorangui, paipajllata rurangui” ninmi— nirca.

Efesios 6:18 Chaipajca, punllanta Diosta manaichij. Espiritu yuyachishca shina
tucuimanta manashpa rogaichij. Chai yuyai chaparaichij. Jucha
illajcunamantapish tucuicunamanta manaichij.

1 Samuel 17:45-47 Chaimi Davidca filisteotaca: —Canca fiucapajmanca
espadallahuan, lanzallahuan, jabalinallahuanmi shamungui. Ashtahuanpish
Aucaca Taita Diospaj israelcunapaj soldadocunata can c'amishcamantaca
cambajmanca tucuita Mandaj Diospaj shutipimi shamuni. 46 Mandaj Diosmi
cantaca fiuca maquipi churanga. Chaimi fiuca mishashpa cambaj umata
p'itisha. Cunanllatajmi cambaj cuerpota, filisteocunapaj cuerpotapish jahuata
purij pajarocunaman, pambata purij animalcunaman carasha. Chaipimi tucui cai
pachapi causajcunaca Israelpi Taita Dios tiyashcata yachangacuna. 47 Caipi
tucui tandanacushcapish Mandaj Diosca mana espadahuan, mana lanzahuan
quishpichij cashcatami yachangacuna. Cai macanacuica Mandaj Diospajmi.
Paimi cancunataca fiucanchij maquipi churanga— nirca.

Lucas 10:17-20 Huillanaman cachashca canchis chungacuna cushicuihuan
tigramushpaca: —jMandaj Jesus, cambaj shutipi rimajpica supaicunapish
cazunllami!— nircacunami. 18 Chaimi Jesusca cashna nirca: —Satanastaca,
jahua pachamanta rayo shina urmajtami fiucaca ricurcani. 19 Cancunamanca
culebracunata, escorpioncunata saruna poderta, p'ifiaj diablota cazuchina
podertami cuni. Chaimanta cancunataca imata mana rurai tucungachu. 20
Cancunaca supaicunata cazuchishpallaca ama cushicuichijchu. Ashtahuanpish
cancunapaj shuticuna jahua pacha libropi quillcashca cashcamanta
cushicuichij— nircami.

2 Corintios 10:3-5 Cai aichapi causacushpapish, aicha munashca shinaca mana
macanacucunchijchu. 4 Nucanchijca mana cai pachapaj macanacunahuanchu
macanacucunchij, ashtahuanpish Dios cushca imatapish rurai tucuj
macanacunahuanmi jarcacuj pirca shinacunata urmachinchij. 5 Chashnami
Diosmanta ama yachachun nishpa jatun tucushpa jarcaj yuyaicunataca
chingachinchij. Cristota cazungapajmi Aucanchij tucui yuyaicunataca paiman
curinchij.

2 Timoteo 1:7 Diosca nucanchijmanca, manchana yuyaita cuj espiritutaca mana
cushcachu. Ashtahuanpish poderta cuj, c'uyaita cuj, quiquinllataj jarcarij canata
cuj espiritutami cushca.

Mateo 12:28,29 Ashtahuanpish fiucaca, Taita Diospaj Espirituhuanmi
supaicunataca llujshichini. Nuca chashna rurashpaca, jahua pachamanta
mandana cancunapajman Aa chayamucushcatami ricuchini. 29 Maijanpish c'ari
c'ari runapaj huasiman yaicushpa, imalla charishcacunata shuhuasha nishpaca,
paita manaraj huatashpaca imata mana shuhuai tucunmanchu. Paita
huatashpallami shuhuai tucun.

Efesios 1:13 Cancunapish chai Jesusllatataj crishpa quishpirichunmi, mana llulla
alli huillaitaca huillarcanchij. Chaita uyashpa crincami, Diosca pai cusha nishca
jucha illaj Espirituhuan sellarca.

Hechos 19:6 Chai q'uipaca paicunapaj jahuapi maquita Pablo churajpimi, jucha illaj



Espiritu paicunapaj jahuaman shamujpi, paicunaca shujtaj rimaicunapi
rimarcacuna, Taita Dios huillachishcatapish huillarcacuna.

Marcos 16:15-18 Cashnapishmi nirca: —Alli huillaita tucuicunaman huillangapaj
tucui cai pachata richij. 16 Alli huillaita maijanpish crishpa bautizarijtaca
quishpichishcami canga. Ashtahuanpish mana crijtaca, jatun llaquiman
cachashcami canga. 17 Nucata crijcunaca, pi mana rurai tucushca caicunatami
rurangacuna: Nuca shutipimi supaicunataca llujshichingacuna, shuijtaj
rimaicunatapishmi rimangacuna. 18 Culebracunata maquihuan japijpipish, ima
huafuipajta ubyajpipish imata mana rurangachu. Ashtahuanpish
ungushcacunapaj jahuapi maquita churashpa alliyachingacunami— nircami.

1 Juan 1:9 Shina cajpipish Aucanchij juchacunata huillajpica, Diosca imatapish
pajtachij, cashcata ruraj cashcamantaca fiucanchij juchacunata perdonangami.
Tucui millaimantapish p'ichangami.

Exodo 20:5 Chaicunataca ama cunguringuichijchu, amataj adoranguichijchu.
Nucami Mandaj cambaj Taita Dios cani. Nucaca tucuita rurai tucuj Dios,
Aucapajlla cachun munajmi cani. Yayacuna fucata p'inashpa millaita rurajpica
paicunapaj quimsa huahua huahuacama, mana cashpacarin chuscu huahua
huahuacunacama jatunta llaquichijmi cani.

Salmos 109:17 Imapish tucushca canman nij canatami c'uyaj carca. Chaica paipaj
jahuallapitajmi urmarca. Alli cashca cachun nij canataca mana munarcachu.
Chaimantami alli cashca cachun nij canaca paimantaca tucui anchurirca.

Jueces 16:16 Punllanta chashna nishpa chai huarmi p'ifachicujllapimi, Sansonca
paipaj tucui almahuan huafiuna shinata p'inarishpa,

Efesios 4:26 P'ifarishpapish ama juchallichijchu. Inti huashicungacamaca ama
p'ifalla caichijchu.

Romanos 14:12 Chashnami Aucanchijca, cada quiquin imallata rurashcataca
Diosman huillashun.

1 Juan 2:23 Jesusca mana Cristochu nijca, Yayatapish mana charinchu. Jesusca
Diospaj Churimi nishpa huillajmi Yayatapish charin.

Juan 14:6 Chaimi Jesusca: —Nucamari fian cani, mana llullapish, causaiyujpish
cani. Yayapajmanca pi mana paillatajca chayai tucunchu. Nucami Yayapajman
chayachij fian cani.

Mateo 11:28-30 Tucui imalla ruranacunahuan shaicushcacuna, aparishcacuna
tucuicuna fiucapajman shamuichij. Nucami cancunataca samachisha. 29
Nucataca manso, mana jatun tucushca shungu cashcata fiuca yugota aparishpa
yachaichij. Chashnami cancunapaj alma samarinata japinguichij. 30 Nuca
yugoca p'anguillami, Aiuca apachinapish mana llashajchu” nircami.

2 Corintios 6:2 Diosca: “Chasquina punllapica, cantaca uyarcanimi. Quishpichina
punllapica, cantaca quishpichircanimi” ninmi. Cunanmari chasquina punllaca,
cunanmari quishpichina punllaca.

Romanos 10:13 Pi cashpapish Mandaj Jesuspaj shutipi mafajtaca,
quishpichingami.

